Nafarroako Parlamentuko Mahaiak, 2016ko irailaren 5ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Alberto Catalán Higueras jaunak aurkeztutako galdera, natur monumentu deklaratutako Corellako hiru arteak, ehun urtetik goitikoak, kudeatzeari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

Iruñean, 2016ko irailaren 5ean

Lehendakaria: Ainhoa Aznárez Igarza

GALDERAREN TESTUA

Unión del Pueblo Navarro parlamentu-taldeari atxikitako eta Nafarroako Gorteetako kide Alberto Catalán Higueras jaunak, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hau aurkezten du, idatziz erantzun dakion:

2009an, “Corellako arteak” natur monumentu deklaratu ziren abenduaren 1eko 87. Foru Dekretuaren bidez. Zehazki, Quercus ilex L. subsp. ilex L. x Quercus ilex subsp. ballota (Desf.) Samp. espezieko hiru zuhaitz.

Foru dekretu horrek horien babes araubidea ere ezarri zuen.

Foru dekretu horren 5.1 artikuluaren arabera, foru dekretuaren bidez deklaratutako natur monumentuen kudeaketa ingurumen arloko departamentuari dagokio, non ez den hitzarmen baten bidez erabakitzen lan hori natur monumentua dagoen toki entitateari dagokiola.

Hori dela eta, hauxe jakin nahi dugu:

– Corellako Udalarekin berariazko hitzarmenik sinatu da ala Nafarroako Gobernuko ingurumen arloko departamentuak jarraitzen du natur monumentu deklaratutako hiru zuhaitzen kudeaketaren arduraduna izaten?

– Ingurumen Departamentuak noiztik dauka Corellako ehun urtetik gorako arteetako batekin sortutako egoeraren berri?

– Zer jarduketa egin ditu egoera hori dela eta?

– Zeintzuk dira, egin diren txostenen arabera, artea lehortu izanaren arrazoiak?

– Zer jarduketa egiteko asmoa dauka zuhaitz horri dagokionez?

– Ekintza prebentiborik edo azterlanik eginen al du ehun urtetik gorako beste bi arteak direla eta?

